
和盧養元書事

（二首）

作者：楊維楨　元末明初

本作品收錄於《列朝詩集/甲前07》

中原煙火半丘墟，樓櫓相望白下孤。

蕃廝夜歌銅鈷䥈，蠻酋春醉錦廜㢝。

北征解賦盧才子，西事時談劇霸都。

莫上姓名丞相府，老夫著論學潛夫。

〈（先生有《救時論》二首，曰《人心論》、《巨室論》，及丞相長書一通，皆不出名

氏，投於政事堂。）〉

年年苛吏傷王政，往往紅氓叛教條。

漳水有時生小草，洞庭無地種餘苗。

伏龍雛鳳應勞訪，綺季黃公底用招。

聞道紫樞開錫燕，寶釘大銙賜天驕。

〈 (時哈相招東南三處士。)〉

和盧養元書事

此作品在全世界都属于公有领域，因为作者逝世已经超过100年，且作品于1931年1月1日

之前出版。

